
Progetu finantziau cun su dinai de sa Regione Autdonoma de Sardigna cunformas a sa L. 482/99 e a sa L.R. 22/2018

Sa gruta de sa sprama.

Una diri me in unu palatzu biviat unu Marchesu ca de nomini fadiat Sivilleri, e fiat mali bofiu

de totu su populu.

Sigumenti ca issu fiat religiosu meda, po podi brintai in crésia a ascurtai sa missa s’est fatu
scavai una gruta asuta de terra ca intrat aintru de sa cresia e fiat serrada sceti de una

pedrabaina ciata posta in pitzus de s’intrada.

E candu andat a crésia, po non ddu biri nemus, passat de cussa gruta ca brintat aintru de

sa crésia.
S’argiola afundada.

Una diri po sa festa de su Cramu, una pariga de messajus fiant andaus a treulai e, in s’interis
ca fiant treulendu, s’argiola nc’est afungada cun is cuaddus e is cadderis e sa genti s’est

spantada meda.

De intzandus po sa festa de su Cramu, a mesudiri precisu, s’intendint is tzerrius de is

messajus tzerriendi is cuaddus.
Sa mitza de s’oru.

In su monti Mannu, non meda atesu de sa cresiedda de Santu Giorgi, bessit una bena de

acua frisca, e a s’artaria de unu metru si birit unu arrastu de unu ferru de cuaddu.

Una diri Santu Giorgi, piscamu de s’antiga tzitadi de Sueddi, passendu in cussu logu po fai
sa bisita pastorali a s’Ollasta at biu una pariga de paisanus ca fiant sunfrendu meda meda
su sidi poita ca non podiant agatai acua in logu perunu.

Santu Giorgi, moviu a cumpassioni, po cussa pobera genti, firmat su cuaddu e, cumandendi

s’animali, s’acostat a is peis de s’arroca.



Su cuaddu, cumprendendu sa bidea ca iat tentu cussu santu piscamu, nci ghetat una
puntada de pei apitzus de s’arroca e subitu bessit una bena de acua. Cudda etotu ca si birit
fintzas a oi, e totus ddi narant: sa mitza de s’oru (custu casi ca cuss’acua cuntenit barita di

oru).

Su cuaddu at lassau s’arrastu de su pei in cussa pedra aici po arregordai, a is chi passant
de inni, su chi iat fatu Santu Giorgi in cussu logu e s’origini miraculosa de cuss’acua. Sa
vida e is miracuulus de Santu Giorgi funt scritus me in unu libru ca contat custu e aterus

contus spantosus meda de sa vida de su Santu.



